
Anno 1242.

B e l a  IV.  R e x  c i v i b u s  d e  S a m o b o r  i n s i g n e s  l i b e r t a t e s ,  a  
C o l o m a n o  t o t i u s  S l a v o n i a e  D u c e  c o n c e s s a s ,  c o n f i r m â t .

Bela, Dei gracia Hungarie, Dalmacie, Choruacie, Rame, Seruie, Galicie, 
Cumanieque Rex, omnibus Christi fidelibus, presens scriptum inspecturis, salu- 
tem et omne bonum. Vbicunque nostri nominis interuentu posse credimus ali— 
«fuibus subueniri, pium nos decet adhibere favorem; presertim ne uel veritas 
ocultetur, aut iniquitas preualeat equitati. Eapropter ad noticiam vniuersorum 
uolumus peruenire, quod accedentes ad presenciam nostram h o s p i t e s  n o s t r i  
de  Z u m o b u r ,  prope casti'um Oclych existentes, bumiliter a nobis flagitarunt et 
instanter, vt modum et statum libertatis eorumdem de gracia et prouidencia pie 
memorie regis Colomani, Rarissimi quondam fratris nostri, iuxta tenorem libertatis 
hospitum de Petryna, liberaliter concesse, nostrarum auctoritate literarum dignaremur 
confirmare. Nos itaque, considerata eorum vtilitate, precibus ipsorum fauorabiliter 
annuentes, sub libertate iam prefata ipsos duximus perpetuo statuendos. Cuius se- 
riem in priuilegio memorati fratris nostri taliter uidimus contineri : vt videlicet ipsos 
tiullus Iudicuin nostrorum, preter maiorem ville eorum, quem voluntarie elegerint, 
audeat iudicare; et, si ab ipsorum iudice conquerentibus satisfieri non poterit, 
iudex eorum in nostra presencia et non alias, super ipsa causa citatus, debeat et 
teneatur respondere; et si ipsi alias coram iudice, quemcumque inipeterent super 
aliquo, eis iudicetur iuramentum. Statuimus eciam, quod, si Banus eis ad ualorem 
vnius marce dampnum faceret, in centuplo restitueret eisdem. Tamen Bano non 
aliud, nisi domos suas occasione descensus dare teneantur; pro aliis uero ne- 
cessariis precium recipiant. Et si aliquis ipsorum prole caruerit, tam ipso uiuente, 
quam a seculo transmigrante, bona sua, cuicumque uoluerit, libere conférât re -  
tinenda. Et si aliquis de uilla super equo vel boue calumpniatur ab aliquo 
pro quanto sacramentum facere presumserit; sibi calumpnians, testibus astantibus, 
restituât, et res, prò qua causabatur, ad requirentem deuoluatur. Et, si quis ipsam 
uillam intrare uoluerit moraturus, omnia bona sua, domus videlicet, et alia,


